
Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Kalaallit Nunatsinni illoqarfinni nunaqarfinnilu naluttarfinnik 

sanaartortoqarnissaani Naalakkersuisut anguniagaqarpat? Taamaappat sumi 

aamma suliat sumut killippat? 

2. Avannaani aamma Ittoqqortoormiuni Tasiilamilu Airdomes naluttarfiusoq, 

illoqarfinni taakkunani pingasunut pilersinneqassappata qanoq akeqassappat? 

 

(Inatsisartunut ilaasortaq Mette Arqe-Hammeken) 

 

 

Tunngavilersuutit: 

 

Ullutsinni Kalaallit Nunaanni ineriartornitsinni nunarsuarmioqataajartornermilu 

malinnaanitsinni takuajartuinnarsimavarput sutigut arlaatigut uaguttaaq nunatsinni 

nutaaliaasunik inerisaqataanissarput, massakkut 1992-imi Sloveniemi atugaalersimasoq 

kingornalu ukiuni arlaqalersuni nunarsuarmi siaruaassimasoq tassaasoq Airdomes 

timersuutinik assigiinngitsunik timersortarfiutigisinnaasoq atugaajartuinnalersimammat, 

ilaatigut naluttarfiutigaluni atugaalluni. Nunatsinnittaaq peqalernissarput, illoqarfiit 

siunissami timersortarfiuppat naluttarfiuppalluunniit ineriartortittariaqalerput.  

Ukiuni arlaqalersuni issittumi apisartumi anorersuartartumilu misiligarneqarsimavoq 

iluatsilluartumillu ineriartuinnarsimalluni. Pitsaassuseq toqqagaq sorliunersoq 

apeqqutaalluni ukiuni 25-30 atasinnaasimapput. 

 

Taamaattumik Kalaallit Nunaanni Timersoqatigiit Kattuffiata pilersaarutaanut ilanngullugit 

qulaani apeqqutit paaserusunnarput. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


